
OPĆINSKO VIJEĆE 
 

109 
 

Na osnovu članova 67. i 71. Zakona o budžetima 

u Federaciji Bosne i Hercegovine („Službene novine 

Federacije BiH“ broj 102/13, 9/14, 13/14, 8/15, 91/15, 

102/15, 104/16, 5/18, 11/19, 99/19, 25a/22 i 7/25), 

članova 8., 18. i 19. Zakona o dugu, zaduživanju i 

garancijama u Federaciji Bosne i Hercegovine 

(„Službene novine Federacije BiH“ broj 45/25), člana 13. 

Zakona o principima lokalne samouprave u Federaciji 

Bosne i Hercegovine („Službene novine Federacije BiH“ 

broj 49/06 i 51/09), člana 42. Statuta Općine Kalesija-

prečišćeni tekst („Službeni glasnik općine Kalesija“ broj 

10/07, 07/08, 10/11, 03/12 i 06/13) i člana 99. 

Poslovnika o radu Općinskog vijeća Kalesija-prečišćeni 

tekst („Službeni glasnik Općine Kalesija“ broj 06/08, 

10/11 i 9/16), Općinsko vijeće Kalesija na 9. redovnoj 

sjednici Općinskog vijeća, održanoj dana 27.07.2025. 

godine donosi 

O D L U KU 

o kreditnom zaduženju Općine Kalesija 

 

Član 1. 

 Ovom Odlukom Općinsko vijeće Kalesija daje 
saglasnost na kreditno zaduženje Općine Kalesija kod 
Razvojne banke Federacije Bosne i Hercegovine u iznosu 
od 2.000.000,00 KM (slovima: dvamiliona KM). 
 

Član 2. 

 Kreditna sredstva iz člana 1. ove Odluke koristit 
će se za finansiranje realizacije investicionih projekata i 
kapitalnih ulaganja Općine Kalesija, kako slijedi: 
 

1. Projekat „Gradska sportska dvorana - završna 
faza“ u iznosu od ............1.500.000,00 KM; 

2. Projekat „Izgradnja ambulante u Tojšićima“ u 
iznosu od ...........................500.000,00 KM. 
 
 
 
 

 
 

Član 3. 

Uslovi pod kojim će Općina Kalesija sklopiti 
Ugovor o kreditnom zaduženju su: 

 

• iznos kredita 2.000.000,00 KM; 

• rok otplate 8 godina (bez grace 
perioda); 

• nominalna kamatna stopa 2,9% na 
godišnjem nivou, fiksna, 

• troškovi obrade kredita 0,30% , 
jednokratno od iznosa kredita, 

• osiguranje kredita: mjenice. 
 

Član 4. 

 Otplata kredita (glavnica i kamata) vršit će se iz 
budžeta Općine Kalesija. 
Servisiranje duga – otplata kredita vršit će se na osnovu 
utvrđenog otplatnog plana.  
U budžetu Općine Kalesija, u periodu otplate kredita, 
planirat će se  sredstva za urednu otplatu istog. 
 

Član 5. 

 Za potrebe osiguranja kredita Općina Kalesija 
će, kao instrument obezbjeđenja kredita, izdati bjanko 
ovjerene mjenice sa ovlaštenjem za popunu istih. 
 

Član 6. 

 Općinsko vijeće Kalesija na osnovu ove Odluke, 
ovlašćuje načelnika Općine Kalesija nakon prethodno 
pribavljene saglasnosti od Federalnog ministarstva 
finansija, da zaključi ugovor u vezi sa kreditnom 
zaduženjem sa Razvojnom bankom Federacije Bosne i 
Hercegovine. 

Daje se saglasnost načelniku Općine Kalesija da 
potpisuje sva potrebna dokumenta vezana za realizaciju 
ovog kreditnog aranžmana, uključujući i potrebne 
garancije. 

Član 7. 

 Kreditna sredstva iz člana 1. ove Odluke 
realizovat će se budžetom Općine Kalesija, a projekti 
navedeni u članu 2. ove Odluke sastavni su dio 
Kapitalnog dijela budžeta Općine Kalesija za 2025. 
godinu. 

Član 8. 

 Ova Odluka stupa na snagu danom objavljivanja 
u „Službenom glasniku Općine Kalesija“. 

 

 
Bosna i Hercegovina 
Federacija Bosne i Hercegovine             PREDSJEDAVAJUĆI                               
TUZLANSKI KANTON                                OPĆINSKOG VIJEĆA 
OPĆINA KALESIJA                                                                        
OPĆINSKO VIJEĆE                                Damir Džafić, dipl. ecc. s.r.                                
Broj: 01-04-2-3386/25 
Datum:28.07.2025. godine 

Na osnovu člana 4. Zakona o ministarskim, 
vladinim i drugim imenovanjima Federacije BiH (''Sl. 
novine FBiH'', broj: 12/03, 34/03 i 65/13), člana 13. 
Zakona o principima lokalne samouprave u Federaciji 
BiH ("Sl.novine F BiH", broj 49/06 i 51/09), člana 42. 
Statuta općine Kalesija - Prečišćeni tekst (''Sl. glasnik 
općine Kalesija'' broj: 10/07, 7/08, 10/11, 3/12 i 6/13) i 
člana 7. Uredbe o vršenju ovlaštenja u privrednim 
društvima sa učešćem državnog kapitala iz nadležnosti 
Tuzlanskog kantona i općina/gradova na području 
Tuzlanskog kantona (''Sl. novine Tuzlankog kantona'' 
broj: 11/19), Općinsko vijeće na sjednici održanoj 
27.07.2025. godine, donosi 

 
ODLUKU 

o davanju prethodne saglasnosti za utvrđivanje 
prijedloga kandidata za privremeno imenovanje 
predsjednika i članova Nadzornog odbora Javnog 
preduzeća "Veterinarska stanica"  d.o.o. Kalesija 

 
 

Član 1. 
 

Ovom Odlukom daje se prethodna saglasnost 
Skupštini Javnog preduzeća "Veterinarska stanica" d.o.o. 
Kalesija za  za privremeno imenovanje predsjednika i 
članova Nadzornog odbora JP "Veterinarska stanica"  
d.o.o. Kalesija  kako slijedi: 
 

1. Maida Alić - predsjednik  
2. Šejla Hasanović - član 
3. Nermin Živčić – član 

 
 
 

 
Član 2. 

 

U skladu sa ovom Odlukom Skupština Javnog 
preduzeća "Veterinarska stanica" d.o.o. Kalesija će 
donijeti Odluku o privremenom imenovanju 
predsjednika i članova Nadzornog odbora Javnog 
preduzeća „Veterinarska stanica“ d.o.o. Kalesija  

 
Član 3. 

 

Predsjednik i članovi Nadzornog odbora iz člana 
1. ove odluke, imenuju se do okončanja postupka kojim 
će se izvršiti konačno imenovanje predsjednika i članova 
Nadzornog odbora Javnog preduzeća "Veterinarska" 
d.o.o. Kalesija na način i u postupku propisanim 
Zakonom o ministarskim, vladinim i drugim 
imenovanjima (''Sl. novine Federacije BiH',' broj: 12/03, 
34/03 i 65/13), a najduže tri mjeseca od stupanja na 
snagu Odluke Skupštine Javnog preduzeća "Veterinarska 
stanica" d.o.o. Kalesija  iz člana 2.ove Odluke. 
 

Član 4. 
 

Ova Odluka stupa na snagu danom objavljivanja 
u „Službenom glasniku općine Kalesija“. 

 
Bosna i Hercegovina 
Federacija Bosne i Hercegovine             PREDSJEDAVAJUĆI                               
TUZLANSKI KANTON                                OPĆINSKOG VIJEĆA 
OPĆINA KALESIJA                                                                        
OPĆINSKO VIJEĆE                                Damir Džafić, dipl. ecc. s.r.                                
Broj: 01-04-2-3385/25 
Datum:28.07.2025. godine 

Na osnovu člana 13. Zakona o principima 
lokalne samouprave („Službene novine FBiH“,  broj 
49/06 i 51/09) i člana 42. Statuta općine Kalesija – 
Prečišćen tekst („Sl. glasnik općine Kalesija”, broj 10/07, 
7/08, 10/11, 3/12 i 6/13) i člana 29. Zakon o prostornom 
uređenju i građenju („Službene novine Tuzlanskog 
kantona“, broj 6/2011, 4/2013, 15/2013, 3/2015, 
2/2016, 4/2017, 22/2022 i 20/2023), Općinsko vijeće 
Kalesija, na sjednici održanoj 27.07.2025. godine, daje 

 

M I Š LJ E NJ E 

Općinsko vijeće Kalesija podržava Nacrt 

Prostornog plana za područje Tuzlanskog kantona za 

period 2025-2045. godina (u daljem tekstu Plan) koji je 

razmatrala i prihvatila Skupština Tuzlanskog kantona na 

sjednici održanoj dana 28.05.2025. godine, uz sledeće 

primjedbe: 

1. Prijedlog općine Kalesija za planiranje novih 
privrednih zona: u naseljenom mjestu 
Miljanovci  na parcelama označenim sa dio k.č. 
broj 359/1, dio k.č. broj 352/2  i k.č. broj 360 
K.O. Rainci Donji i naseljenom mjestu Vukovije 
Donje na dio k.č. broj   2703/1, dio k.č. broj 
2709/1, dio k.č. broj 2719/1 i dio k.č. broj 
2731/1 K.O. Vukovije je usvojen od strane 
nosioca pripreme i nosioca izrade Plana ali je 
namjena tog zemljišta utvrđena kao 
građevinsko zemljište- pretežno stanovanje 
planirano, mi tražimo da se za ove dvije 
lokacije utvrdi namjena kao građevinsko 
zemljište pretežno privreda-planirano. 
 

2. Dio planirane magistralne ceste na dijelu koji 
prolazi kroz naseljeno mjesto  Kalesija Grad 
ukoliko postoje prostorne mogućnosti 
potrebno je izmjestiti sa južne strane pruge 
Tuzla-Zvornik ili to riješiti na drugi pogodan 
način u skladu sa pravilima struke i pozitivnim 
zakonskim propisima iz razloga što ista prolazi 
kroz područje užeg urbanog područja Kalesija 
Grad. 
 

3. Plan mora sadržavati jasne mjere zaštite sliva 
rijeke Spreče, uz poseban akcenat na dijelove 
uzvodnog toka rijeke Spreče kroz Općinu 
Kalesiju i Grad Živinice obzirom da se voda iz 
jezera Modrac koristi kao pitka voda i da se u 
uzvodnom dijelu sliva rijeke Spreče nalaze 
izvorišta-bunarevi, koji su glavni osnov za 
vodosnadbijevanje Općine Kalesija, Grada 
Živinice i Grada Tuzla. 
 

4. Na strani 125. Plana treba promijeniti dio 
teksta koji se odnosi na izgradnju postrojenja 
za pripremu pitke vode sa izvorišta ''Krušik'' za 
Općinu Kalesiju, jer je postrojenje za pripremu 
pitke vode 2012. godine izgrađeno i pušteno u 
funkciju.  

 
5. U dijelu  Plana koji se odnosi na obnovljive 

izvore energije vidljivo je da se ulaganjem u 
obnovljivu energiju smanjuju  ovisnosti o 
ograničenim resursima, čime se postiže 
udaljavanje od fosilnih goriva i pri tom 
smanjuju emisije štetnih gasova koje 
proizvode efekat staklene bašte. 

 
Shodno naprijed navedenom u cilju 
omogućavanja izgradnje objekata za 
proizvodnju električne energije iz obnovljivih  
 
 
 

 
izvora, tražimo da se u prijedlog Plana uvrste sve   
primjedbe iznesene na javnoj raspravi održanoj 
dana 16.07. 2025. godine u Kalesiji, a koje se 
odnose na proizvodnju električne energije iz 
obnovljivih izvora, kako na području općine 
Kalesija tako i na području cijelog Tuzlanskog 
kantona.  
 

6. U dijelu  Plana koji se odnosi na oblast upravljanja 
komunalnim i drugim otpadom  na području 
cijelog Tuzlanskog kantona potrebno je obraditi  
posebno novo poglavlje „CIRKULARNE 
EKONOMIJE“   na način da gdje god je moguće to 
početi primjenjivati, taj princip čiji se osnovni 
principi baziraju na eliminaciji otpada i zagađenja, 
cirkuliranje proizvoda i materijala i regeneracija 
prirode gdje će se fokus usmjeriti na efikasnost 
resursa, smanjenje otpada i kontinuiranu 
upotrebu materijala unutar sistema zatvorene 
petlje, odnosno na principu uvođenja brige 
proizvođača robe o toj robi kada prestane njena 
upotreba. 
 

7. U Planu je potrebno dodatno izvršiti zaštitu 
prirodnih vrijednosti planine Majevice jer je to 
područje od značaja za očuvanje prirodne 
baštine, biodiverziteta i ekološke ravnoteže i isto 
je pogodno za  razvoj turizma i drugih održivih 
djelatnosti koje doprinose očuvanju okoliša za 
generacije koje dolaze. 

 
 
          Bosna i Hercegovina 
            Federacija Bosne i Hercegovine             PREDSJEDAVAJUĆI                               
            TUZLANSKI KANTON                                OPĆINSKOG VIJEĆA 
            OPĆINA KALESIJA                                                                        
            OPĆINSKO VIJEĆE                               Damir Džafić, dipl. ecc. s.r.                                
            Broj: 01-04-2449/25 
            Datum:28.07.2025. godine 

Službeni glasnik općine Kalesija» - Izdavač: Općinsko vijeće Kalesija,- telefon/fax 035 / 631 – 306 
Uređuje: Stručna služba Općinskog vijeća Kalesija, - Službeni glasnik izlazi po potrebi 


